
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮৪
ইংরাজ-বুয়র যুদ্ধ।



 বুয়রগণের মধ্যে অনেকেই নগরের বাহিরে অপেক্ষা করিতে লাগিলেন। কেবলমাত্র একদল ছাপাখানার মধ্যে প্রবেশ করিয়া, তাহাদিগের সেই ঘোষণাপত্র মুদ্রাঙ্কিত করিয়া লইলেন। এই ঘোষণাপত্র যাহাতে মুদ্রিত না হয়, তাহার নিমিত্ত ইংরাজগণ অনেক চেষ্টা করিলেন; কিন্তু, তাঁহাদিগের সেই চেষ্টার কোন ফলই ফলিল না। অধিকন্তু, বুয়রগণ পূর্ব্বকথিত বিচারগৃহ প্রভৃতি তিনটা স্থান ব্যতীত, সেই নগরী একরূপ অধিকার করিয়া বসিলেন।

 ১৬ই ডিসেম্বর তারিখের প্রাতঃকালে ৯ ঘটিকার সময়, যখন ইংরাজ সেনানীগণ দুর্গের বাহিরে বসিয়া আহার করিতেছিলেন, সেই সময় আট দশ জন অস্ত্রধারী বুয়র-অশ্বারোহী তাঁহাদিগের সম্মুখ দিয়া নগরের মধ্যে প্রবেশ করিলেন।

 ইহা দেখিয়া সেনাপতি উইনশ্লো ১৭ জন ইংরাজ-অশ্বারোহীকে দুইটা কার্য্য উপলক্ষ করিয়া পাঠাইয়া দিলেন। প্রথমত, বুয়রগণ কি নিমিত্ত কোথায় গমন করিতেছেন, তাহার অ- সন্ধান করা। দ্বিতীয়ত, উহাদিগকে নিষেধ করিয়া দেওয়া যে, ভবিষ্যতে তাঁহারা যেন দুর্গের এত নিকটবর্তী স্থান দিয়া সশস্ত্রে গমন না করেন।

 ইংরাজ-সৈন্যগণ তাহাদিগের সন্নিকটে উপস্থিত না হইতে হইতেই, বু্যরদিগের মধ্যে হইতে কতকগুলি গুলি আসিয়া তাহাদিগের উপ পতিত হইল। ইংরাজ-সৈন্যগণও তাহার যথাযথ উত্তর প্রদান করিতে আরম্ভ করিলেন। দেখিতে দেখিতে একজন বুয়রসৈন্য আহত হইয়া সেইস্থানে পতিত হইল। এই সময়ে দুর্গ হইতে ইসলস প্রত্যাগমন-

		 এই পাতা শেষ সম্পাদিত হয়েছে ০৪:৫৩টার সময়, ২৪ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

